
Visoki  predstavnik  će
ocijeniti nove ministre
Visoki predstavnik Paddy Ashdown je u ponedjeljak objavio da
će OHR od sada postupak provjere proširiti na državne ministre
trezora i vanjske trgovine i ekonomskih odnosa, entitetske
ministre  finansija,  kantonalne  i  entitetske  ministre
obrazovanja kao i entitetske i državnog ministra za pitanja
izbjeglica prije njihovog stupanja na dužnost.

Visoki predstavnik je rekao kako je ovu odluku donio u cilju
podizanja standarda javne uprave u BiH. “BiH neće iskoristiti
svoje potencijale na najbolji način i neće zadobiti povjerenje
stranih  investitora  koji  su  neophodni  za  privredni  razvoj
ukoliko ne bude imala standarde javne uprave koji odgovaraju
standardima  u  drugim  zemljama  u  Evropi,”  rekao  je  visoki
predstavnik. “BiH će biti u mogućnosti da podigne standarde u
ovim  institucijama  samo  ukoliko  ključni  ministri  budu
opredijeljeni za te standarde i ako ih i sami budu poštovali.”

Ministri  odbrane,  unutrašnjih  poslova  i  pravde  na  nivou
entiteta i kantona će i dalje podlijegati procesu provjere
prema postojećim dogovorenim procedurama.

Stavke koja će biti provjeravane prije imenovanja i koje mogu
dovesti  u  pitanje  sposobnost  pojedinca  da  obavlja  datu
funkciju uključuju sljedeće:

o       optužnica Suda za ratne zločine u Hagu

o       krivična evidencija

o       evidencija o opstrukcijama u provedbi mira

o       evidencija o dosadašnjim slučajevima nestručnog
postupanja i rukovođenja.

https://www.ohr.int/visoki-predstavnik-ce-ocijeniti-nove-ministre/
https://www.ohr.int/visoki-predstavnik-ce-ocijeniti-nove-ministre/

